
Bøndene får kart over eigen gard 
Bønder i Tokke kommune får i løpet av april eit nyt t kart over eigedomen 
sin. Landbrukskontoret sender nå ut gardskart som v iser korleis den 
dyrka marka fordeler seg på dei einskilde landbruks eigedomane. 
 
Bakgrunnen på desse karta er eit målstokkrett flybilete. På flybiletet er 
grensene for sjølve eigedomen lagt inn, og det vert også vist korleis arealet av 
den dyrka marka fordeler seg på ulike arealtypar. Bøndene får dermed eit betre 
oversiktskart over eigen eigedom. 
 

Hensikta med karta er å få fram 
rettare tal for korleis jordbruksareala 
er fordelt på den einskilde bonden. 
Areala endrar seg over tid; enkelte 
område gror att, andre vert dyrka 
opp, areal får ny eigar, grenser vert 
endra, nye vegar og hus kjem til og 
andre forsvinn. Slike endringar er 
viktige å få med når bonden søkjer 
om driftstilskot for areala. 
 
Ved å bruke flybilete og så legge på 
grensene mellom dei ulike areala 
med dyrka mark, har Norsk institutt 
for skog og landskap rekna ut kor 
store dei ulike areala er, og gjeve dei 
att på kartet. Desse tala bruker så 
landbrukskontoret til kontroll når 
bonden søkjer om arealtilskot. Finn 
bonden feil på kartet, skal ho/han 
melda frå om dette til 
landbrukskontoret slik at ein kjem 
fram til rett arealtal. 

 
Foto/illustrasjon: Døme på eit gardskart 
 
Dersom pressa ynskjer meir informasjon, ta kontakt med: 
Norsk institutt for skog og landskap:  
Avdelingsdirektør Hildegunn Norheim tlf: 64 94 97 06 (j), 90 02 57 73 (m) 
Seksjonsleiar Ingrid M. Tenge   tlf: 64 94 97 52 (j), 90 10 44 65 (m) 
Info.rådgjevar Camilla Baumann tlf: 64 94 91 66 (j), 97 07 55 25 (m) 

Tokke kommune: 
Sverre Bakke 
skogbrukssjef 
e-post:sverre.bakke@tokke.kommune.no 
telef. 350 75242 
mob. 971 92 803 
 
 
Om Skog og landskap 
Norsk institutt for skog og landskap (Skog og landskap) er eit nasjonalt institutt, 
som ligg under Landbruks- og matdepartementet. Instituttet forskar og skaffar 
fram informasjon om skog, jord, utmark og landskap i Noreg. Vidare gir 
instituttet kunnskap til heile samfunnet med vekt på næringsliv og offentleg 
forvalting, for å sikre berekraftig forvaltning og verdiskaping knytt til 
arealressursane. 
 
Hovudkontoret til Skog og landskap ligg i Ås i Akershus. Instituttet har og 
regionkontor i Nord-Noreg, Midt-Noreg og Vest-Noreg.  
 
 
Meir informasjon på www.skogoglandskap.no  
 
 
 
 
 
 
         
 
 
 
 


